
1. 
Опис на состојбите во областа и дефинирање на проблемот

         
Përshkrimi i gjendjeve në fushën dhe definimin ieproblemit
1.1
Опис на состојбите 

       
Përshkrimi i gjendjeve
Во 2008 година Собранието на Република Македонија го донесе  првиот Закон за Државниот испитен центар, измени на законот се правени во 2009, 2014, 2016, 2018 година. Со овој закон за прв пат по укажувања на држави членки на ЕУ, како и Светска банка формирана беше независна институција која институционално се издвои од Бирото за развој на образованието. Со овој закон  се дефинираа надлежностите на Државниот испитен центар како единствена институција надлежна за организиција , спроведување и поддршка на матурата, екстерните оценувања и проверување на постигањата на учениниците во основното и средното образование, за реализација на меѓународни истражувања поврзани со постигањата на учениците.

Ова е прв документ од ваков вид со кој се регулираше системот за полагање на екстерните испити во основните и средните училишта во образовниот систем во  Република Македонија.

Значајна новина во овој Закон е што за прв пат е регулирана државната матура во РМ, како и спроведувањето на екстерното оценување на постигањата на учениниците во основното и средното образование. 

Имајќи предвид дека се поминати повеќе од 16 години од донесувањето на Законот за Државен испитен центар, како и зголемување на надлежностите од ДИЦ согласно Законот за основно образоване, Закон за средно образование, Закон за наставници и стручни соработници во основните и средните училишта, Закон за обука и испит за директор на основно, средно училиште, ученички дом и отворен граѓански универзитет за доживотно учење, се јави потреба да се донесе нов закон за Држвен испитен центар. 

Предложените измени во новиот закон се однесуваат пред сѐ на улогата, целите и задачите на Држвен испитен центар, подобрување на капацитетите на човечките ресурси заради поефикасна и успешна реализација на работите од надлежност на Државниот испитен центар и подобрување на квалитетот во основното и средно образование. Зголемениот обем на надлежности на Државниот испитен центар се однесуваат на: новиот концепт на реализација на државната матура, односно воведување на државна матура, државна стручна матура, државна уметничка матура, училишна гимназискаматура, училишна стручна матура, училшна уметничка матура и завршен испит; нова концепција за државно тестирање во основно и средно образование; организарење и реализирање на меѓународни тестирања и истражувања; организација и спроведување на стручен испит за наставници, стручни соработници и воспитувачи во основното и средно образование; обука и испит за директори на на основно, средно училиште, ученички дом и отворен граѓански универзитет за доживотно учење; напредни обуки за директори на основно, средно училиште, ученички дом и отворен граѓански универзитет за доживотно учење; изготвување на национален извештај со сознанија и наоди од резултатите од самоевалуациите.

1.2
Причини за проблемите кои се предмет на разгледување 


Причините за проблемите кои се предмет на разгледување и регулирање со новиот Законот за државниот испитен центар може да се забележат во следните насоки:

· Законот за државниот испитен центар за прв пат е донесен во 2008 година. Во изминатиот период од примена на законот се направени многу промени на поврзани законски прописи;
· Зголемениот обем на надлежности на Државниот испитен центар;
· Потребата од подобрување на капацитетите на човечките ресурси заради поефикасна и успешна реализација на работите од надлежност на Државниот испитен центар и подобрување на квалитетот во основното и средно образование;
2. 
Цели на предлог регулативата


         
Qëllime të propozimrregullores
Со новиот закон за Државен за испитен центар се дефинираат видовите на екстерна евалуација во основното и средното образование со цел подигање на квалитетот во основното и средното образование.

За прв пат екстерните испити на крајот на средното образование се поделени во зависност од видот на завршување на средното образование.

Целта е да се постигнат стратешките цели и определби за модернизација на системот на основно и средно образование.
3.
Можни решенија (опции)

         
Zgjidhje të mundshme (opsione)

3.1
 Опис на решението „не прави ништо“  

Нема такво решение, туку понудените решенија се вградени во овој текст на предлог законот. 

3.2
 Опис на можните решенија (опции) за решавање на проблемот

Содржината на одредбите во Законот за учебници во основно и средно образование е систематизирана во девет поглавја (со вкупно 38 членови) и тоа поставени по следниот редослед:

I. Oпшти одредби 

II. Управување и раководење со ДИЦ

III. Вработени во ДИЦ 
IV. Составот и начинот на работа на органите и телата за спроведување на испитите 
V. Заштита на лични податоци
VI. Тајност на испитните материјали

VII. Финансирање на ДИЦ
VIII. Надзор
IX. Казнени одредби
X. Преодни и завршни одредби
Со овој Закон се уредуваат организирањето, структурата, финансирањето и управувањето  на Државниот испитен центар во Република Северна Македонија. 

Во поглавјето I се уредува начинот на работа на Државниот испитен центар како јавна установа и како посебно правно лице основано од Владата на Република Северна Македонија. Државниот испитен центар се грижи за контрола и подобрување на квалитетот во основното и средното образование. Даден е опис на начелата на работење, внатрешната организација како и надлежностите на ДИЦ опишани во 28 алинеи.

Во поглавјето II се уредуваат начинот на управување и раководење со ДИЦ . Со ДИЦ управува Управен одбор, а раководи директор. Управниот одбор на ДИЦ го донесува статутот на ДИЦ, ја усвојува годишната програма за работа на ДИЦ, го усвојува извештајот за работа на ДИЦ, ги усвојува годишниот финасиски план и годишниот финансиски извештај на ДИЦ, одлучува по приговорите и жалбите на вработените во ДИЦ, донесува акти за кои ДИЦ е надлежен.

Директорот на ДИЦ организира и раководи со работата на ДИЦ, одговара за законитоста на работата на ДИЦ, го застапува ДИЦ пред трети лица, ја предлага годишната програма за работа на ДИЦ, ги извршува одлуките на Управниот одбор на ДИЦ, одлучува за правата од работен однос на вработените во ДИЦ и врши други работи утврдени со закон и со Статутот на ДИЦ.

Во поглавјето III се уредува статусот на вработените во ДИЦ. Вработените во ДИЦ кои вршат административни работи имаат статус на административни службеници. За класификацијата, вработувањето, унапредувањето, стручното усовршување и оспособување, мерењето на ефектот и други прашања во врска со работниот однос на административните службеници во ДИЦ се применуваат одредбите од Законот за административни службеници. Вработените во ДИЦ кои вршат помошно-технички работи имаат статус на помошно-технички персонал и за нив се применуваат одредбите од Законот за вработените во јавниот сектор и општите прописи од областа на работните односи. Заради вршење на стручните работи кои се надлежност на ДИЦ, утврдени во членот 6 од овој Закон, во ДИЦ може да се систематизираат работни места и на даватели на јавни ус луги во областа на образованието и науката и за нив се применуваат одредбите од Законот за вработените во јавниот сектор и општите прописи од областа на работните односи. Правата и обврските на вработените во ДИЦ се уредуваат со Општиот колективен договор и поединечниот колективен договор на ниво на работодавач. Во ова поглавје се опишани начинот на вработување, оценување, платата и додатокот на плата на давателите на јавни услуги.

Во поглавјето IV се уредува составот и начинот на работа на органите и телата за спроведување на испитите на крај на четиригодишното средно образование

Во поглавјето V се уредува заштитата на лични податоци, видови збирки на личните податоци кои ги води ДИЦ, нивната содржината, како и начинот на користење, објавување и чување на личните податоци.

Во поглавјето VI се уредува тајноста на испитните материјали според процедурите за тајноста на подготовката, печатењето, дистрибуцијата и чувањето на испитниот материјал и оценувањето на испитниот материјал.

Во поглавјето VII се уредува начинот на финансирањето на ДИЦ. Средствата се обезбедени од Буџетот на Република Северна Македонија, сопствени извори од извршени услуги и од други извори утврдени со закон.

Во поглавјето VIII се уредува врешењето надзор врз работата на ДИЦ. Надзор над спроведувањето на одредбите на овој закон врши Министерството за образование и наука. Инспекциски надзор на работата на ДИЦ врши Државниот просветен инспекторат.

Во поглавјето IX се уредуваат казнените одредби.

Во поглавјето X се уредуваат преодните и завршните одредби, односно се уредува влегувањето во сила на Законот.

 
4. Проценка на влијанијата на регулативата
         
Vlerësimi i ndikimeve të rregullativit

 Можни позитивни и негативни влијанија од секоја од опциите:

4.1
Економски влијанија 

Законот за Државниот испитен центар е важен во поглед на обезбедување на квалитет во основното и средното образование. За прв пат екстерните испити на крајот на средното образование се поделени во зависност од видот на завршување на средното образование, што значи преку воведување воведување на државна матура, државна стручна матура, државна уметничка матура, училишна гимназискаматура, училишна стручна матура, училшна уметничка матура и завршен испит; нова концепција за државно тестирање во основно и средно образование, се излегува во пресрет на потребите на стручното образование, потребите на учениците и пазарот на трудот.
4.2
Фискални влијанија 

Овој закон не предизвикува дополнителни фискални импликации освен оние коишто досега се утврдени. 
4.3
Социјални влијанија 

     
 Ndikime sociale

Со новиот закон за Државен за испитен центар се дефинираат видовите на екстерна евалуација во основното и средното образование со цел подигање на квалитетот во основното и средното образование.
4.4
Влијанија врз животната средина

       
Ndikimi i mjedisit jetësor 
Не предизвикува влијанија врз животната средина
Nuk shkakton ndikime mbi mjedisin jetësor

4.5
Административни влијанија и трошоци – 

а) трошоци за спроведување 

Овој закон нема да предизвика дополнителни трошоци за спроведување на регулативата.
 б) трошоци за почитување на регулативата 

Овој закон нема да предизвика дополнителни трошоци за почитување на регулативата. 
5.
Консултации

         
Konsultimet 

5.1
Засегнати страни и начин на вклучување

Како засегнати страни во изготвувањето на овој закон се: Министерството за образование и наука и Државниот испитен центар.
5.2
Преглед на добиените и вградените мислења 

При дефинирањето на содржината на одредбите во предложениот Закон, се земени во предвид искажувањата, предлозите и сугестиите кои беа дадени во рамките на состаноците на работната група.
5.3
Мислењата кои не биле земени предвид и зоштo

Сите мислење се земени во предвид зошто беа во насока на подобрување на решенијата во законот.
6. 
Заклучоци и препорачано решение

         
Konkluzat dhe zgjidhja e rekomanduar

6.1
 Споредбен преглед на позитивните и негативните влијанија на можните

               решенија (опции)

Од направените анализи не се очекува овој закон да предизвика негативни влијание.


6.2
 Ризици во спроведувањето и примената на секое од можните решенија

            
(опции)

Со предложениот Закон не се детектира можноста од ризик. 
6.3
 Препорачано решение со образложение       
 
               Нема препорачани решенија, со оглед на тоа што не се предвидени ризици
7.
Спроведување на препорачаното решение

           Zbatimi i zgjidhjes së rekomanduar

7.1
Потреба од менување на закони и подзаконска регулатива во областа или 

            други сродни области

Овој Предлог закон ќе предизвика менување на Законот за средното образование, Законот за обука и испит за директор на основно училиште, средно училиште, ученички дом и отворен граѓански универзитет за доживотно учење и Законот за наставниците и стручните соработници во основните и средните училишта
7.2
Потребни подзаконски акти и рок за нивно донесување

           Согласно со преодните и завршни одредби на предложениот Закон се предвидуваат носење на подзаконски акти во рок од една година од денот на неговото донесување.
7.3
Органи на државната управа, државни органи и други органи надлежни за 

              спроведување     

Надлежен органи за спроведување на одредбите од овој закон е: Министерството за образование и наука и Државниот испитен центар.
               7.4
Активности за обезбедување на ефикасно спроведување на предлогот на 

             Закон

Министерството за образование и наука заедно со Државниот испитен центар како орган во состав на министерството ќе преземе активности за спроведување и надзор над примената на Законот.
8.
Следење и евалуација

         
Monitorimi dhe vlerësimi 

8.1 
Начин на следење на спроведувањето 

Министерството за образование и наука, ќе ја следи реализацијата Законот за државниот испитен центар. 
8.2
Евалуација на ефектите од предлогот на закон и рокови 

Евалуацијата на ефектите ќе биде од страна на Мнистерството за образование и наука.
Изјава од државниот секретар

Deklarata e sekretarit shtetëror

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.

Датум/Data:_____________                                                                                 
  ..................................................





потпис на Државен Секретар
                                            

Изјава од министерот

Deklarata e ministrit
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Në bazë të rezultateve nga analizat e paraqitura në Raportin e vlerësimit të ndikimit të rregullativit konsideroj se zgjidhja (opsioni) e rekomanduar paraqet mënyrën më të mirë për zgjidhjen e problemit dhe arritjen e efekteve të pritura në mënyrë më ekonomike.

Датум: / Data____________                                          

                            
    ...........................................
                                                                                                                                       потпис на Министерот                                                                                                                                                                                                                                      

                                                                                                                                             
    nënshkrimi i ministrit


